
<<Պետական ոչ առևտրային կազմակերպությունների մասին>> Հայաստանի Հանրապետության օրենքի 13-րդ հոդվածի 2-րդ մասի բ) և դ) կետերին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2004 թվականի մարտի 11-ի <<<<Կրթական տեխնոլոգիաների ազգային կենտրոն>> պետական ոչ առևտրային կազմակերպություն ստեղծելու և <<Կրթական տեխնոլոգիաների ազգային կենտրոն>> պետական ոչ առևտրային կազմակերպության կանոնադրությունը հաստատելու մասին>> N 408-Ն որոշման` 

1) 3-րդ կետի <<ա>> և <<բ>> ենթակետերը շարադրել հետևյալ նոր խմբագրությամբ.

<<ա) Կրթական տեխնոլոգիաների ազգային կենտրոն» պետական  ոչ  առևտրային կազմակերպության գործունեության առարկան է`

 Հայաստանի Հանրապետության հանրակրթական ծրագրեր իրականացնող ուսումնական հաստատություններում տեղեկատվական և հաղորդակցման տեխնոլոգիաների ներդրումն ու դրա շարունակականության ապահովումը,

Հանրակրթական, նախնական (արհեստագործական), միջին, բարձրագույն և հետբուհական մասնագիտական կրթական ծրագրեր իրականացնող հաստատությունների վարկանիշավորումը,

Հանրակրթական, նախնական (արհեստագործական), միջին,բարձրագույն և հետբուհական մասնագիտական կրթական ծրագրերի վարկանիշավորումը,

Կրթության ոլորտի վարչական ռեգիստրների վարումը,

Կրթության տարբեր մակարդակներում ընտրանքային հետազոտությունների իրականացումը:

բ) «Կրթական տեխնոլոգիաների ազգային կենտրոն»  պետական  ոչ  առևտրային կազմակերպության գործունեության նպատակներն են`

հանրակրթական ծրագրեր իրականացնող ուսումնական հաստատությունները ժամանակակից համակարգչային սարքավորումներով համալրումը,

հանրակրթական ծրագրեր իրականացնող ուսումնական հաստատությունների միջև համընդհանուր համակարգչային ցանցի ներդրումը,

հանրակրթական ծրագրեր իրականացնող ուսումնական հաստատություններում ինտերնետային կապի ներդրումը,

հանրակրթական ծրագրեր իրականացնող ուսումնական հաստատություններում համակարգչային ուսումնական կենտրոնների ստեղծումը,

Հայաստանի Հանրապետությունում իրականացվող կրթական տեղեկատվական և հաղորդակցման տեխնոլոգիաների բնագավառի բոլոր ծրագրերի համակարգումը,

ուսուցիչների համակարգչային գրագիտության բարձրացման նպատակով նրանց վերապատրաստումը,

հանրակրթական ծրագրեր իրականացնող ուսումնական հաստատությունների տեղեկատվական կրթական միջավայրի ստեղծումը և  շահագործումը,

համակարգչային ուսումնական նյութերի և ծրագրային փաթեթների մշակումը, հրատարակումն ու կրթական ծրագրեր իրականացնող ուսումնական հաստատություններին տրամադրումը,

կրթական տեղեկատվական և հաղորդակցման միջավայրի ստեղծումը` համակարգչային համընդհանուր ցանցում աստիճանաբար ներառելով մասնագիտական ուսումնական հաստատությունները.

նախադպրոցական, հանրակրթական և մասնագիտական կրթություն իրականացնող հաստատությունների վիճակագրական տեղեկատվության պահպանման, վերլուծման և տարածման գործընթացների ապահովումը, տեղեկատվության միասնական հիմնապաշարի (բազա) ստեղծումը,

կրթության ոլորտի կառավարման, ռազմավարական և այլ ծրագրերի մշակման, կրթության ոլորտում աշխատանքների արդյունավետ կազմակերպման նպատակով համապատասխան վերլուծական տեղեկատվության մշակումը և շահագրգիռ կազմակերպություններին և քաղաքացիներին տրամադրումը,

կրթության ոլորտին վերաբերող ցուցանիշների հրապարակումը.

2) հավելվածի`

ա. 9-րդ կետը շարադրել հետևյալ նոր խմբագրությամբ.

<<9. Կազմակերպության անվանումն է`

հայերեն լրիվ՝ «ԿՐԹԱԿԱՆ ՏԵԽՆՈԼՈԳԻԱՆԵՐԻ ԱԶԳԱՅԻՆ ԿԵՆՏՐՈՆ« ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆ

հայերեն կրճատ՝ «ԿՏԱԿ» ՊՈԱԿ

անգլերեն լրիվ՝ “NATIONAL CENTER FOR EDUCATIONAL TECHNOLOGIES” STATE NON TRADE ORGANIZATION
անգլերեն կրճատ՝ "NCET" SNTO 

ռուսերեն լրիվ` НАЦИОНАЛЬНЫЙ ЦЕНТР ОБРАЗОВАТЕЛЬНЫХ ТЕХНОЛОГИЙ" ГОСУДАРСТВЕННАЯ НЕКОММЕРЧЕСКАЯ ОРГАНИЗАЦИЯ

ռուսերեն կրճատ՝ ГНКО "НЦОТ" >>.

բ. 10-րդ կետը լրացնել նոր պարբերությամբ հետևյալ բովանդակությամբ `

<<Կազմակերպության պաշտոնական կայքն է ` ktak.am:>>.

գ. 11-րդ կետը շարադրել նոր խմբագրությամբ.

<<11.Կազմակերպության գործունեության առարկան է`

ա) Հայաստանի Հանրապետության հանրակրթական ծրագրեր իրականացնող ուսումնական հաստատություններում տեղեկատվական և հաղորդակցման տեխնոլոգիաների ներդրումն ու դրա շարունակականության ապահովումը,

բ) հանրակրթական, նախնական (արհեստագործական), միջին,բարձրագույն և հետբուհական մասնագիտական կրթական ծրագրեր իրականացնող հաստատությունների վարկանիշավորումը,

գ) հանրակրթական, նախնական (արհեստագործական), միջին,բարձրագույն և հետբուհական մասնագիտական կրթական ծրագրերի վարկանիշավորումը,

դ) կրթության ոլորտի վարչական ռեգիստրների վարումը,

ե)  ընտրանքային հետազոտությունների իրականացում կրթության տարբեր մակարդակներում:>>:
դ. 12-րդ կետը շարադրել հետևյալ նոր խմբագրությամբ.

<<12.Կազմակերպության գործունեության նպատակներն են`

ա) հանրակրթական ծրագրեր իրականացնող ուսումնական հաստատությունները ժամանակակից համակարգչային սարքավորումներով համալրումը,

բ) հանրակրթական ծրագրեր իրականացնող ուսումնական հաստատությունների միջև համընդհանուր համակարգչային ցանցի ներդրումը,

գ) հանրակրթական ծրագրեր իրականացնող ուսումնական հաստատություններում ինտերնետային կապի ներդրումը,

դ) հանրակրթական ծրագրեր իրականացնող ուսումնական հաստատություններում համակարգչային ուսումնական կենտրոնների ստեղծումը,

ե) Հայաստանի Հանրապետությունում իրականացվող կրթական տեղեկատվական և հաղորդակցման տեխնոլոգիաների բնագավառի բոլոր ծրագրերի համակարգումը,

զ) ուսուցիչների համակարգչային գրագիտության բարձրացման նպատակով նրանց վերապատրաստումը,

է) հանրակրթական ծրագրեր իրականացնող ուսումնական հաստատությունների տեղեկատվական կրթական միջավայրի ստեղծումը և շահագործումը,

ը) համակարգչային ուսումնական նյութերի և ծրագրային փաթեթների մշակումը, հրատարակումն ու կրթական ծրագրեր իրականացնող ուսումնական հաստատություններին տրամադրումը,

թ) կրթական տեղեկատվական և հաղորդակցման միջավայրի ստեղծումը` համակարգչային համընդհանուր ցանցում աստիճանաբար ներառելով մասնագիտական ուսումնական հաստատությունները.

ժ) նախադպրոցական, հանրակրթական և մասնագիտական կրթություն իրականացնող հաստատությունների վիճակագրական տեղեկատվության պահպանման, վերլուծման և տարածման գործընթացների ապահովումը, տեղեկատվության միասնական հիմնապաշարի (բազա) ստեղծումը,

ժա) կրթության ոլորտի կառավարման, ռազմավարական և այլ ծրագրերի մշակման, կրթության ոլորտում աշխատանքների արդյունավետ կազմակերպման նպատակով համապատասխան վերլուծական տեղեկատվության մշակումը և շահագրգիռ կազմակերպություններին և քաղաքացիներին տրամադրումը,

ժբ) կրթության ոլորտին վերաբերող ցուցանիշների հրապարակումը:>>.

ե. 16-րդ կետը լրացնել հետևյալ բովանդակությամբ նոր` <<ժէ>> ենթակետով. <<հաստատում է կազմակերպության տարեկան ծախսերի նախահաշիվը>>.

զ. 20-րդ կետի <<Ե>> ենթակետում  «Կրթական բարեփոխումների կենտրոն» բառերը փոխարինել  << Կրթության ազգային ինստիտուտ>> բառերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
ՏԵՂԵԿԱՆՔ – ՀԻՄՆԱՎՈՐՈՒՄ

««Կրթական տեխնոլոգիաների ազգային կենտրոն» պետական ոչ առևտրային կազմակերպություն ստեղծելու և «Կրթական տեխնոլոգիաների ազգային կենտրոն» պետական ոչ առևտրային կազմակերպության կանոնադրությունը հաստատելու մասին» 
N 408-Ն որոշման  մեջ փոփոխություններ և լրացումներ կատարելու վերաբերյալ

««Կրթական տեխնոլոգիաների ազգային կենտրոն» պետական ոչ առևտրային կազմակերպություն ստեղծելու և «Կրթական տեխնոլոգիաների ազգային կենտրոն» պետական ոչ առևտրային կազմակերպության կանոնադրությունը հաստատելու մասին» 2004 թվականի N 408-Ն որոշման  մեջ փոփոխություններ կատարելը պայմանավորված է  կրթության ոլորտը կարգավորող օրենսդրական դաշտում վերջին տարիներին տեղի ունեցած բազմաթիվ փոփոխություններին այն համապատասխանեցնելով: Մասնավորապես  ««Կրթական տեխնոլոգիաների ազգային կենտրոն» պետական ոչ առևտրային կազմակերպության /ԿՏԱԿ/ կանոնադրության մեջ <<Հանրակրթական դպրոց>> բառերը փոխարինվել են <<Հանրակրթական ծրագրեր իրականացնող ուսումնական հաստատություններ>> բառերով, քանի որ <<Հանրակրթական դպրոց>> հասկացությունը ավելի նեղ շրջանակ է պարունակում, իսկ հանրակրթական ծրագրեր իրականացվում են ոչ միայն դպրոցներում, այլ տարբեր կազմակերպաիրավական ձև ունեցեղ ուսումնական հաստատություններում /համալսարանները, ինստիտուտները, ուսումնարանները ,քոլեջները և այլն/: 

Սույն նախագծով հստակեցվում է նաև <<Կրթական տեխնոլոգիաների ազգային կենտրոն>> ՊՈԱԿ-ի տարեկան ծախսերի նախահաշիվը հաստատող մարմինը։ Սույն գործառույթը վերապահվում է Լիազորված պետական մարմնին, քանի որ գործող կանոնադրությունը տարընթերցումների տեղիք էր տալիս։ 

Նախագծի ընդունմամբ կհստակեցվի ԿՏԱԿ-ի կողմից իր նպատակների իրականացման գործունեության շրջանակները: Նոր գործառույթները, որոնք նախագծով տրվում են ԿՏԱԿ-ին, մասնավորապես կրթական ոլորտի վարչական ռեգիստրների վարում, կրթության ոլորտում ընտրանքային հետազոտությունների իրականացում, ՀՀ պետական բյուջեից նոր ծախսեր չեն պահանջում․ տարիների ընթացքում ԿՏԱԿ-ը ձեռք է բերել բավարար փորձ և տեղեկատվություն՝ վարչական ռեգիստրների վարման գործընթացում։ Այս պահին Հայաստանի Հանրապետության հանրակրթության վարչական ռեգիստրը վարվում է հենց ԿՏԱԿ-ի կողմից։ Ներկայումս Հայաստանի Հանրապետության ԲՈՒՀ-երում և նախնական(արհեստագործական) և միջին մասնագիտական ուսումնական հաստատություններում ներդրվել է <<մասնագիտական կրթության տեղեկատվական>> համակարգը, որի հետագա շահագործումը հանձնվելու է ԿՏԱԿ-ին, ուստի հարկավոր է ապահովել այս գործառույթի իրավական հիմքը։ Նախատեսվում է ստեղծել նաև նախնական(արհեստագործական) և միջին մասնագիտական ոլորտի կրթական միջավայր-պորտալը, որի վարումը հետագայում կիրականացնի ԿՏԱԿ-ը։ 

Նախագծով ԿՏԱԿ-ին հնարավորություն է տրվում նաև իրականացնել վարկանիշավորման գործընթաց` Հանրակրթական ծրագրեր իրականացնող ուսումնական հաստատությունների վարկանիշավորման ներառումը բխում է «Հանրակրթության մասին» ՀՀ օրենքով սահմանված ուսումնական հաստատությունների արտաքին գնահատումից, որն իրականացվում է ՀՀ կառավարության կողմից հաստատված կարգով: ՀՀ բուհերի վարկանիշավորման ներառումը բխում է Բոլոնիայի գործընթացի տասնամյա ծրագրի գործողություններից:

ՏԵՂԵԿԱՆՔ
<<Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ
<<Հայաստանի Հանրապետության կառավարության 2004 թվականի մարտի 11-ի N 408-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի  ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ  կատարելու  անհրաժեշտություն չի  առաջանում ։
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 11-Ի           N 408-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.ՀՀ ֆինանսների նախարարություն

/13. 05. 2014թ. հմ. 4/4.3-2/7164-14 գրություն/
	Համաձայն Նախագծին կից ներկայացված տեղեկանք-հիմնավորման` Նախագծի ընդունմամբ կընդլայնվի ԿՏԱԿ-ի կողմից իր նպատակների իրականացման գործունեության շրջանակները, մասնավորապես. տեղեկատվական և հաղորդակցման տեխնոլոգիաների ներդրումն ու դրա շարունակականության ապահովումը նախատեսվում է իրականացնել ոչ միայն դպրոցներում, այլ տարբեր կազմակերպաիրավական ձև ունեցող ուսումնական հաստատություններում (համալսարաններ, ինստիտուտներ, ուսումնարաններ, քոլեջներ և այլն): Նկատի ունենալով նշվածը` հայտնում ենք, որ Նախագծում «Հանրակրթական դպրոցներ» բառերի փոխարինումը «Հանրակրթական ծրագրեր իրականացնող ուսումնական հաստատություններ» բառերով, ենթադրում է ՀՀ պետական բյուջեից լրացուցիչ միջոցների հատկացման անհրաժեշտություն (ֆինանսական գնահատականը բացակայում է), որի նպատակով միջոցներ նախատեսված չեն ՀՀ-ում պետական միջնաժամկետ ծախսային ծրագրերի մշակման մշտապես գործող բարձրագույն խորհրդի 02.04.2014թ. N 23.6/191439-14 որոշմամբ հաստատված` կրթության  ոլորտի գծով 2015-2016թթ. ճշգրտված և 2017թ. կողմնորոշիչ չափաքանակներում:


Միաժամանակ առաջարկում ենք Նախագծի 1-ին կետի 1)-ին ենթակետի ա) մասից և 2)-րդ ենթակետի գ) մասից հանել «Կրթության ոլորտի վարչական ռեգիստրների վարում» և «Կրթության տարբեր մակարդակներում ընտրանքային հետազոտությունների իրականացում» բառերը:


	Ընդունելի չէ, քանի որ հիմնավորման մեջ հստակ ներկայացված է նախագծով կատարվող փոփոխության անհրաժեշտությունը,միա-ժամանակ տեղեկանքում նշված է որ Նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

«Հանրակրթական դպրոցներ» բառերի փոխարինումը «Հանրակրթական ծրագրեր իրականացնող ուսումնական հաստատություններ բառերով ենթադրում է, որ կան նաև պետական այլ կազմակերպություններ, ինչպես նաև  ոչ պետական կազմակերպություններ, որոնք իրականացնում են հանրակրթական ծրագրեր, սակայն գործող կանոնադրությունը ԿՏԱԿ-ին հնարավորություն չի տալիս այդ կազմակերպություններում իրականցնելու ԿՏԱԿ-ի նպատակները :

Ինչ վերաբերվում է
Նախագծի 1-ին կետի 1)-ին ենթակետի ա) մասից և 2)-րդ ենթակետի գ) մասից հանել «Կրթության ոլորտի վարչական ռեգիստրների վարում» և «Կրթության տարբեր մակարդակներում ընտրանքային հետազոտությունների իրականացում» բառերը առաջարկին, ընդունելի չի,քանի որ ֆինանսների նախարարությունն որևէ հիմնավում չի ներկայացրել իր առաջարկն ընդունելու կամ չնդունելու նպատակով:

Գործող կանոնադրությամբ ըստ էության ԿՏԱԿ-ը իրականացնում է վիճակագրություն,իսկ նախագծի ընդունման դեպքում գործընթացն ավելի կհստակեցվի:


	

	2. ՀՀ արդարադատության նախարարություն

2014-06-18 թիվ 02/4139-14

գրություն
	1/ նախագծում անհրաժեշտ է նշել իրավական ակտի բնույթը՝ համաձայն ՙՙԻրավական ակտերի մասին՚՚ ՀՀ օրենքի 38-րդ հոդվածի 3-րդ մասի պահանջների:


2/ Նախագծի 1-ին կետի 2-րդ ենթակետի ՙՙբ՚՚ պարբերությունում ՙՙպարբերությամբ՚՚ բառից հետո անհրաժեշտ է լրացնել ՙՙհետևյալ բովանդակությամբ՚՚ բառերով՝ համաձայն ՙՙԻրավական ակտերի մասին՚՚ ՀՀ օրենքի 70-րդ հոդվածի  պահանջների:
	Ընդունելի է
	Կատարվել են համապատասխան փոփոխությունները

























































































































































